
	2. ՀՀ հարկային օրենսգրքի այսուհետ՝ Օրենսգիրք՝
1) 165-րդ հոդվածի՝ 2-րդ մասի 1-ին կետի համաձայն՝ արտանետման անշարժ աղբյուրներից մթնոլորտային օդ վնասակար նյութերի արտանետման համար բնապահպանական հարկով հարկման բազա է համարվում մթնոլորտային օդ արտանետված վնասակար նյութերի փաստացի ծավալը,
2) 166-րդ հոդվածի` 
· [bookmark: _Hlk86086712]1-ին մասի 1-ին կետի համաձայն՝ արտանետման անշարժ աղբյուրներից մթնոլորտային օդ վնասակար նյութերի արտանետման համար բնապահպանական հարկի հաշվարկման և դրույքաչափերի կիրառության համար հարկման բազայի չափաքանակ են սահմանվում «Մթնոլորտային օդի պահպանության մասին» ՀՀ օրենքով սահմանված կարգով անշարժ աղբյուրներից մթնոլորտային օդն աղտոտող նյութերի արտանետումների թույլտվություններով սահմանված (տրամադրված) սահմանային թույլատրելի արտանետումների ծավալները, բացառությամբ նույն մասի 2-րդ կետով սահմանված դեպքերի,
· 2-րդ մասի 1-ին կետի համաձայն՝ արտանետման անշարժ աղբյուրներից մթնոլորտային օդն աղտոտող նյութերի արտանետումների թույլտվություն չունենալու կամ թույլտվություններում թույլատրելի արտանետումների ծավալները նշված չլինելու դեպքում բնապահպանական հարկի հաշվարկման և դրույքաչափերի կիրառության համար հարկման բազայի չափաքանակները համարվում են զրոյական,
3) 167-րդ հոդվածի՝
· 1-ին մասով սահմանված են արտանետման անշարժ աղբյուրներից մթնոլորտային օդ վնասակար նյութերի արտանետման համար բնապահպանական հարկի դրույքաչափերը,
· 4-րդ մասի համաձայն՝ Օրենսգրքի 166-րդ հոդվածի 2-րդ մասով սահմանված՝ հարկման բազայի զրոյական չափաքանակների դեպքում նույն հոդվածի 1-ին մասով սահմանված յուրաքանչյուր վնասակար նյութի փաստացի արտանետված ծավալի համար, որպես դրույքաչափ, կիրառվում է նույն հոդվածի 1-ին մասով սահմանված դրույքաչափերի (հաշվի առնելով նույն հոդվածի 2-րդ և 5-րդ մասերի դրույթները)`
ա. տասնապատիկը, եթե հաշվետու ժամանակաշրջանում արտանետումների փաստացի ծավալները չեն գերազանցում նույն կետում սահմանված չափաքանակները,
բ. քսանհինգապատիկը, եթե հաշվետու ժամանակաշրջանում արտանետումների փաստացի ծավալները գերազանցում են նույն մասի 1-ին կետում նշված չափաքանակները,
4) 175-րդ հոդվածի 1-ին մասի 1-ին և 3-րդ կետերի համաձայն՝ արտանետման անշարժ աղբյուրներից մթնոլորտային օդ վնասակար նյութերի արտանետման համար պետական բյուջե վճարման ենթակա բնապահպանական հարկը հաշվարկվում է հաշվետու ժամանակաշրջանում մթնոլորտային օդ արտանետված վնասակար նյութերի փաստացի ծավալների հիման վրա՝
· հաշվետու ժամանակաշրջանի համար հաշվարկված սահմանային թույլատրելի արտանետումների ծավալների սահմաններում արտանետված վնասակար նյութերի փաստացի ծավալների և Օրենսգրքի 167-րդ հոդվածի 1-ին մասով սահմանված համապատասխան դրույքաչափերի (նույն հոդվածի 2-րդ մասով սահմանված դեպքերում՝ բազմապատիկ դրույքաչափերի) արտադրյալով` հաշվի առնելով նույն հոդվածի 5-րդ մասով սահմանված դրույթները,
· հարկման բազայի զրոյական չափաքանակների դեպքում հաշվետու ժամանակաշրջանում արտանետված վնասակար նյութերի փաստացի ամբողջ ծավալների և Օրենսգրքի 167-րդ հոդվածի 4-րդ մասով սահմանված դրույքաչափերի արտադրյալով՝ հաշվի առնելով նույն հոդվածի 5-րդ մասով սահմանված դրույթները:
Նախագծի 9-րդ հոդվածի 2-րդ մասի 1-ին, 2-րդ և 3-րդ կետերի համաձայն՝ աղտոտող նյութերի սահմանային թույլատրելի արտանետումների նորմատիվների չափաքանակները սահմանվում են՝ 
1) պետական հաշվառման ենթակա իրավաբանական անձանց և ձեռնարկատիրական գործունեությամբ զբաղվող ֆիզիկական անձանց համար: Պետական հաշվառման ենթակա են այն իրավաբանական անձինք և ձեռնարկատիրական գործունեությամբ զբաղվող ֆիզիկական անձինք, որոնց գործունեության արդյունքում առաջացող աղտոտող նյութերի արտանետումների առավելագույն նախագծային ցուցանիշների հիման վրա հաշվարկված «օդի պահանջվող օգտագործումը» (այսուհետ՝ ՕՊՕ) տարեկան կտրվածքով գերազանցում է երկու հարյուր միլիոն խորանարդ մետր չափանիշը,
2) [bookmark: _Hlk86084664][bookmark: _Hlk86088369]այն իրավաբանական անձանց և ձեռնարկատիրական գործունեությամբ զբաղվող ֆիզիկական անձանց համար, որոնց ՕՊՕ-ն տարեկան կտրվածքով կազմում է երկու հարյուր միլիոնից մինչև երկու միլիարդ խորանարդ մետր, սահմանային թույլատրելի արտանետումների նորմատիվների չափաքանակներ են հանդիսանում դրանց գործունեության արդյունքում առաջացած փաստացի արտանետումները՝ արտանետման չափաքանակներ,
· այն իրավաբանական անձանց և ձեռնարկատիրական գործունեությամբ զբաղվող ֆիզիկական անձանց համար, որոնց ՕՊՕ-ն մեկ տարում գերազանցում է երկու միլիարդ խորանարդ մետր չափանիշը կամ վայրկյանում գերազանցում է երկու հազար խորանարդ մետր չափանիշը՝ սահմանային թույլատրելի արտանետումների նորմատիվները որոշվում են սահմանային թույլատրելի արտանետումների նորմատիվների նախագծերի հիման վրա: Այդպիսի իրավաբանական անձանց և ձեռնարկատիրական գործունեությամբ զբաղվող ֆիզիկական անձանց Հայաստանի Հանրապետության Կառավարության սահմանած կարգով լիազոր մարմնի կողմից տրվում է արտանետման թույլտվություններ: Արտանետման թույլտվություններով սահմանվում են սահմանային թույլատրելի արտանետումների նորմատիվները և դրանց ապահովելու պայմանները:
Հաշվի առնելով վերոգրյալը՝ հայտնում ենք, որ եթե իրավաբանական անձանց և ձեռնարկատիրական գործունեությամբ զբաղվող ֆիզիկական անձանց օդի պահանջվող օգտագործումը տարեկան կտրվածքով կազմում է մինչև երկու միլիարդ խորանարդ մետր, ապա վերջիններիս արտանետման թույլտվություն չի տրամադրվում:
Վերոգրյալը նշանակում է, որ այս դեպքերում Օրենսգրքով սահմանված կարգավորումների համաձայն բնապահպանական հարկի հաշվարկման և դրույքաչափերի կիրառության նպատակով հարկման բազայի չափաքանակները կհամարվեն զրոյական և բնապահպանական հարկը կհաշվարկվի Օրենսգրքի 167-րդ հոդվածի 4-րդ մասով սահմանված բարձր դրույքաչափերով՝ նույն հոդվածի 1-ին մասով սահմանված դրույքաչափերի տասնապատիկի կամ քսանհինգապատիկի չափով։ Այս մոտեցումը խնդրահարույց է և չի բխում բնապահպանական հարկի ընդհանուր տրամաբանությունից և նպատակադրումներից, քանի որ կստացվի այնպես, որ մթնոլորտային օդն ավելի քիչ աղտոտող սուբյեկտները կվճարեն ավելի շատ բնապահպանական հարկ:
Ամփոփելով վերոգրյալը՝ գտնում ենք, որ անհրաժեշտ է շահագրգիռ գերատեսչությունների հետ համատեղ քննարկման առարկա դարձնել նաև Օրենսգրքում այնպիսի փոփոխություններ իրականացնելու նպատակահարմարության հարցը, որի դեպքում հիշյալ տնտեսավարող սուբյեկտների համար բնապահպանական հարկի հաշվարկման և դրույքաչափերի կիրառության նպատակով հարկման բազայի չափաքանակները չեն համարվի զրոյական և բնապահպանական հարկը կհաշվարկվի նախագծով նախատեսվող առանձնահատկությունների և Օրենսգրքով բնապահպանական հարկի համար սահմանված ընդհանուր տրամաբանության շրջանակներում:

	Ընդունվել է։
Մշակվել  է «ՀՀ հարկային օրենսգրքում փոփոխություն կատարելու մասին» ՀՀ օրենքի նախագիծը և  ներկայացվել է  շահագրգիռ գերատեսչություններին քննարկման։



	2. ՀՀ պետական եկամուտների կոմիտե
	31.01.2022թ.
N01/3-3/5789


	«Հայաստանի Հանրապետության հարկային օրենսգրքում փոփոխություն կատարելու մասին» օրենքի նախագծի (այսուհետ՝ նախագիծ) 1-ին հոդվածով առաջարկվող փոփոխության փոխարեն առաջարկում ենք օրենսգրքի
· 166-րդ հոդվածի 1-ին մասի 1-ին կետում «օրենքով սահմանված կարգով անշարժ աղբյուրներից մթնոլորտային օդն աղտոտող նյութերի արտանետումների թույլտվություններով սահմանված (տրամադրված) սահմանային թույլատրելի արտանետումների ծավալները» բառերը փոխարինել «օրենքին համապատասխան որոշվող՝ անշարժ աղբյուրներից մթնոլորտային օդն աղտոտող նյութերի սահմանային թույլատրելի արտանետումների ծավալները» բառերով։
Միաժամանակ, առաջարկում ենք նախագծով՝
· օրենսգրքի 166-րդ հոդվածի 2-րդ մասի 1-ին կետում «արտանետման անշարժ աղբյուրներից» բառերից առաջ լրացնել «Մթնոլորտային օդի պահպանության մասին» Հայաստանի Հանրապետության օրենքով սահմանված դեպքերում» բառերը,
· օրենսգրքի 167-րդ հոդվածի 1-ին մասի աղյուսակի վերջին տողում «օրենսդրությամբ սահմանված կարգով մթնոլորտային օդ վնասակար նյութեր արտանետելու թույլտվություններով նախատեսված սահմանային թույլատրելի արտանետումների ծավալը» բառերը փոխարինել «Մթնոլորտային օդի պահպանության մասին» Հայաստանի Հանրապետության օրենքին համապատասխան որոշվող՝ անշարժ աղբյուրներից մթնոլորտային օդն աղտոտող նյութերի սահմանային թույլատրելի արտանետումների ծավալները» բառերով, իսկ «բացակայում են» բառերից առաջ ավելացնել «Մթնոլորտային օդի պահպանության մասին» Հայաստանի Հանրապետության օրենքով սահմանված դեպքերում» բառերը։

	





	Ընդունվել է։
Կատարվել է համապասխան փոփոխություն։












Ընդունվել է։
Կատարվել է համապասխան փոփոխություն։






Ընդունվել է։
Կատարվել է համապասխան փոփոխություն։

	3.Բնապահպանության և ընդերքի տեսչական մարմին
	01.02.2022թ.
01/007/2/389

	Առաջարկություններ և դիտողություններ չկան։
	

	    4.  Ֆինանսների նախարարություն
	17.02.2022թ.
01/2-3/2363

	1. Առաջարկում ենք «Հայաստանի Հանրապետության հարկային օրենսգրքում փոփոխություն կատարելու մասին» ՀՀ օրենքի նախագծով լրացում կատարել ՀՀ հարկային օրենսգրքի (այսուհետ՝ Օրենսգիրք) 166-րդ հոդվածի 2-րդ մասի 1-ին կետում և չլինելու դեպքում բառերից հետո լրացնել հետևյալ բառերը «, բացառությամբ Մթնոլորտային օդի պահպանության մասին» Հայաստանի Հանրապետության օրենքով արտանետման թույլտվություն տրամադրելու պահանջ նախատեսված չլինելու դեպքերի»:
2. Օրենսգրքի 167-րդ հոդվածի 1-ին մասի աղյուսակի յոթերորդ տողում սահմանված են մթնոլորտային օդն աղտոտող այն (նույն աղյուսակում չնշված) նյութերի բնապահպանական հարկի դրույքաչափերը, որոնց մասով արտանետումների փաստացի ծավալները գերազանցում են օրենսդրությամբ սահմանված կարգով մթնոլորտային օդ վնասակար նյութեր արտանետելու թույլտվություններով նախատեսված սահմանային թույլատրելի արտանետումների ծավալը, կամ որոնց մասով բացակայում են մթնոլորտային օդ վնասակար նյութեր արտանետելու թույլտվությունները, կամ թույլտվություններում նշված չեն սահմանային թույլատրելի արտանետումները:
Մյուս կողմից, «Մթնոլորտային օդի պահպանության մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծի 9-րդ հոդվածի 2-րդ մասի 1-ին, 2-րդ և 3-րդ կետերով առաջարկվում է սահմանել աղտոտող նյութերի սահմանային թույլատրելի արտանետումների նորմատիվների չափաքանակները, իսկ թույլտվության տրամադրում նախատեսվում է միայն այն դեպքերում, երբ «օդի պահանջվող օգտագործումը» մեկ տարում գերազանցում է երկու միլիարդ խորանարդ մետր չափանիշը կամ վայրկյանում գերազանցում է երկու հազար խորանարդ մետր չափանիշը:	
Այս առումով, առաջարկում ենք համապատասխան փոփոխություններ կատարել նաև Օրենսգրքի 167-րդ հոդվածի 1-ին մասի աղյուսակի յոթերորդ տողում՝ սահմանելով, որ նշյալ տողով նախատեսված դրույքաչափը կիրառելի է նաև բոլոր այդ դեպքերում, երբ «Մթնոլորտային օդի պահպանության մասին» Հայաստանի Հանրապետության օրենքով սահմանված դեպքերում մթնոլորտային օդ վնասակար նյութեր արտանետելու թույլտվություններ ստանալու պահանջ նախատեսված չէ:

	Ընդունվել է։
Կետը խմբագրվել է  ֆինանսների նախարարության  և ՀՀ պետական եկամուտների կոմիտեի կողմից ներկայացված առաջարկությունների հիման վրա (կարծիքները նույնաբովանդակ են)։ 





	Ընդունվել է։
Ֆինանսների նախարարության  և ՀՀ պետական եկամուտների կոմիտեի կողմից ներկայացված առաջարկությունների հիման վրա կատարվել են համապատասխան փոփոխություններ (կարծիքները նույնաբովանդակ են)։ 





